
তথ্যবিবরণী                                                                                                 নম্বর: ২১৯

সাকিব ও তার দলকে ট্রফি হাতে বরিশালে দেখতে চায় পানি সম্পদ প্রতিমন্ত্রী

 ঢাকা, ৪ মাঘ (১৮ জানুয়ারি):

পানি সম্পদ প্রতিমন্ত্রী জাহিদ ফারুক বলেছেন, বিজয়ের সুর্বণজয়ন্তীতে বিপিএল এর মাঠ থেকে আমাদের খেলোয়াড়বৃন্দ নিশ্চয়ই বরিশাল বিভাগের জন্য বিজয় বয়ে আনবে। আপনারা জিতলে জয় হবে আমাদের, জয় হবে বরিশালের। বিপিএল শেষে আমরা সাকিব ও তার দলকে ট্রফি হাতে বরিশালে দেখতে চাই। আমরা আশা করব, সব বাধা জয় করে ১৮ ফেব্রুয়ারির ফাইনাল ম্যাচে খেলবে ফরচুন বরিশাল এবং জয়ী হবে।     

আজ রাজধানীর একটি হোটেলে অষ্টম বঙ্গবন্ধু বিপিএল টি-টোয়ান্টি-২০২২ এর ‘ফরচুন বরিশাল’ এর  জার্সি  উন্মোচন অনুষ্ঠানে বিশেষ অতিথির বক্তৃতায় প্রতিমন্ত্রী এসব কথা বলেন। 

প্রতিমন্ত্রী জাহিদ ফারুক বলেন, যুব সমাজকে খেলাধুলায় মনোযোগী করতে হবে। ভবিষ্যৎ উন্নত ও সমৃদ্ধিশালী দেশ গঠনে উন্নত মানসিকতার যুবসমাজের জন্য খেলাধুলার বিকল্প নেই। একটি সুশীল সমাজ  বিনির্মাণে যুব সমাজকে মাদকমুক্ত করতে খেলাধুলা অনন্য ও অন্যতম। 

প্রতিমন্ত্রী শ্রদ্ধার সাথে স্মরণ করেন সর্বকালের সর্বশ্রেষ্ঠ বাঙালি স্বাধীনতার মহান স্থপতি জাতির পিতা বঙ্গবন্ধু শেখ মুজিবুর রহমানকে এবং ১৫ই আগস্ট কালরাতে বঙ্গমাতা শেখ ফজিলতুন্নেসা মুজিবসহ পরিবারের সকল শহিদদের। তিনি শ্রদ্ধা জানান জাতীয় চার নেতা ও স্বাধীনতা যুদ্ধে ত্রিশ লাখ শহিদদের প্রতি। মহান আল্লাহর কাছে তাঁদের বিদেহী আত্মার মাগফিরাত ও শান্তি কামনা করেন তিনি।

অনুষ্ঠানে স্বাগত বক্তব্য রাখেন ফরচুন গ্রুপের কর্ণধার ও ফরচুন বরিশালের চেয়ারম্যান মিজানুর রহমান। আনুষ্ঠানে ফরচুন বরিশাল নামে একটি ওয়েব সাইট উদ্বোধন করা হয়।

এবারের আসরে মোট ছয়টি দল অংশগ্রহণ করছে। ২১ জানুয়ারি মিরপুর স্টেডিয়ামে টুর্নামেন্টের উদ্বোধনী খেলা শুরু হবে। উদ্বোধনী ম্যাচেই খেলবে ফরচুন বরিশাল ও চট্টগ্রাম চ্যালেঞ্জার্স এবং ১৮ ফেব্রুয়ারি ফাইনাল খেলা অনুষ্ঠিত হবে। ঢাকা, চট্টগ্রাম ও সিলেট এই তিনটি ভেন্যুতে এক মাস ৮ দিন ধরে চলবে এবারের বিপিএল। 

অনুষ্ঠানে প্রধান অতিথি বর্ষীয়ান রাজনীতিবিদ, সাবেক শিল্পমন্ত্রী, ১৪ দলের মুখপাত্র ও সমন্বয়ক আলহাজ আমির হোসেন আমু বলেন, ‘আমাদের সন্তানদের আলোয় ফিরিয়ে নিয়ে আসতে হবে। ফিরিয়ে আনার একমাত্র পথ খেলাধুলা। মিয়ানমার থেকে দেশে ইয়াবা নামক মাদক ঢুকছে। দেশে মাদক নিয়ে ষড়যন্ত্র হচ্ছে। এই ষড়যন্ত্রকে প্রতিহত করতে হবে।’ 

বিশেষ অতিথি হিসেবে উপস্থিত ছিলেন মৎস্য ও প্রাণিসম্পদ মন্ত্রী  শ ম রেজাউল করিম ও যুব ও ক্রীড়া প্রতিমন্ত্রী মোঃ জাহিদ আহসান রাসেল। অন্যান্যের মধ্যে উপস্থিত  ছিলেন বরিশাল-৩ আসনের এমপি গোলাম কিবরিয়া টিপু, পটুয়াখালী-৪ আসনের এমপি অধ্যক্ষ মহিব্বুর রহমান মহিব, এমপি  আলহাজ্ব ইলিয়াস উদ্দিন মোল্লা,  বিসিবি'র কর্মকর্তা ও ফরচুন বরিশালের  কর্মকর্তাবৃন্দ।

অনুষ্ঠানের শেষভাগে জার্সি উন্মুক্ত করেন প্রধান অতিথি।

#

 গিয়াস/নাইচ/রফিকুল/সেলিম/২০২২/২২২০ ঘণ্টা 

Handout                                                                                                       Number :  218
Foreign Minster’s telephone conversation with Cambodian Foreign Minister
Dhaka, January 18 :  

Foreign Minister Dr. A K Abdul Momen spoke to Cambodian Deputy Prime Minister and Minister of Foreign Affairs and International Cooperation Prak Sokhonn today. Foreign Minister Momen congratulated his Cambodian counterpart on Cambodia’s assumption of ASEAN Chairmanship and on the latter’s appointment as the Special Envoy of the ASEAN Chair to Myanmar.  
Referring to the longstanding and excellent bilateral relations between the two countries,   Dr. Momen mentioned that Bangladesh highly valued its relations with Cambodia as an important partner in the neighborhood. Dr. Momen observed that Cambodian Chairmanship of ASEAN provided a great opportunity for them to facilitate the safe and dignified return of the forcibly displaced Myanmar nationals, currently being sheltered in Bangladesh on humanitarian grounds, expeditiously to Myanmar. The Bangladesh Foreign Minister also sought to sensitize his Cambodian counterpart of the potential security risks to Bangladesh, Myanmar and to the greater region if the crisis is left festering for a much longer period of time due to the vulnerability of the displaced people to radicalism, extremism, terrorism, cross-border crimes etc.  

Lauding the ‘big heart’ demonstrated by Bangladesh in sheltering 1.1 million displaced Myanmarese people, Prak Sokhonn expressed his full understanding of and sympathy for the difficulties being faced by Bangladesh in this regard and assured of his best efforts in bringing about a sustainable solution to the problem.   

On Bangladesh Foreign Minister’s request for Cambodia’s support in expediting Bangladesh’s bid for ASEAN Sectoral Dialogue Partnership status, the Cambodian Foreign Minister expressed his endorsement and assured of necessary coordination with the ASEAN Secretariat in this regard. 

As Dr. Momen extended a cordial invitation to his Cambodian counterpart for a visit to Bangladesh and to take a firsthand look at the sheltered Rohingya people, the latter readily accepted the invitation. The two Foreign Ministers also exchanged greetings of the New Year. 

#

আইন অঙ্গনে পেশাগত মূল্যবোধ যেন নষ্ট না হয়
-- মৎস্য ও প্রাণিসম্পদ মন্ত্রী
ঢাকা, ৪ মাঘ (১৮ জানুয়ারি) :


আইন অঙ্গনে পেশাগত মূল্যবোধ যেন নষ্ট না হয়, সে বিষয়ে সচেতন থাকার জন্য সংশ্লিষ্টদের আহ্বান জানিয়েছেন মৎস্য ও প্রাণিসম্পদ মন্ত্রী শ ম রেজাউল করিম।

আজ রাজধানীর সুপ্রিম কোর্ট আইনজীবী সমিতি ভবনে জ্যেষ্ঠ আইনজীবী পরিমল চন্দ্র গুহের প্রয়াণে আয়োজিত শোকসভায় প্রধান অতিথির বক্তব্যে মন্ত্রী এ আহ্বান জানান। বাংলাদেশ আইনজীবী ঐক্য পরিষদ এ শোকসভা আয়োজন করে।

মন্ত্রী বলেন, পরিমল চন্দ্র গুহ ছিলেন অসাম্প্রদায়িক মানসিকতার একজন মানুষ। আদর্শিক প্রশ্নে তিনি কখনো আপস করেননি। তার মানসিকতার জায়গা ছিল প্রশস্ত। তিনি মুক্তিযুদ্ধ, ছাত্র রাজনীতি, মূলধারার রাজনীতি ও পেশাগত রাজনীতি করেছেন। পরিমল চন্দ্র গুহের মৃত্যুতে মুক্তিযুদ্ধের চেতনার পক্ষে, অসাম্প্রদায়িক রাজনীতির পক্ষে, শান্তিপূর্ণ বাংলাদেশ বিনির্মাণের পক্ষে ব্যাপক শূন্যতা সৃষ্টি হয়েছে।

মন্ত্রী আরো বলেন, আইন অঙ্গনের শূন্যতা পূরণে পরিমল চন্দ্র গুহদের মতো জীবনচরিত্র সামনে নিয়ে আসা দরকার। তাঁদের মতো চরিত্ররা আমাদের সামনে প্রতীক হয়ে থাকবেন, চলার পথের পাথেয় হয়ে থাকবেন।

বাংলাদেশ আইনজীবী ঐক্য পরিষদের সহসভাপতি বিভাস চন্দ্র বিশ্বাসের সভাপতিত্বে শোকসভায় বিশেষ অতিথি হিসেবে উপস্থিত ছিলেন বাংলাদেশ হিন্দু বৌদ্ধ খ্রিষ্টান ঐক্য পরিষদের সাধারণ সম্পাদক রানা দাশগুপ্ত ও সুপ্রিম কোর্ট আইনজীবী সমিতির সম্পাদক মোঃ রুহুল কুদ্দুস কাজল।
#

ইফতেখার/পাশা/নাইচ/রাহাত/রফিকুল/মাহমুদ/জয়নুল/২০২২/২০৩০ঘণ্টা

আজকের সুস্থ, সবল ও মেধাবী শিশু-কিশোররাই আগামী দিনের ভবিষ্যৎ

                                              -- আবুল হাসানাত আবদুল্লাহ্
 

আগৈলঝাড়া (বরিশাল), ৪ মাঘ (১৮ জানুয়ারি):

পার্বত্য চট্টগ্রাম শান্তি চুক্তি বাস্তবায়ন ও পরিবীক্ষণ কমিটির আহ্বায়ক (মন্ত্রী পদমর্যাদা) আবুল হাসানাত আবদুল্লাহ্ বলেছেন, আজকের সুস্থ, সবল ও মেধাবী শিশু-কিশোররাই আগামী দিনের ভবিষ্যৎ। কোমলমতি শিশু-কিশোরদের সুপ্ত মেধা, মনন ও প্রতিভা বিকাশে সামাজিক স্বেচ্ছাসেবী সংগঠনগুলো সরকারের সহায়ক ভূমিকা রাখতে পারে। 

আবুল হাসানাত আজ বরিশাল জেলার আগৈলঝাড়াস্থ সেরালের নিজ বাসভবন চত্বরে উপজেলার বিভিন্ন শিশু-কিশোর সংগঠনের প্রতিনিধিদের সাথে মতবিনিময়কালে প্রধান অতিথির বক্তব্যে এসব কথা বলেন। এ সময় অন্যান্যের মধ্যে উপজেলা পরিষদ চেয়ারম্যানসহ স্থানীয় নেতৃবৃন্দ উপস্থিত ছিলেন।
আবুল হাসানাত বলেন, শিশু-কিশোরদেরকে লেখাপড়ার পাশাপাশি ক্রীড়া, সাহিত্য, বিজ্ঞান চর্চা ও সাংস্কৃতিক কর্মকাণ্ডে নিয়মিত অনুশীলন করতে হবে। প্রধানমন্ত্রী শেখ হাসিনার সরকার নতুন প্রজন্মকে ক্রীড়া চর্চা ও সাংস্কৃতিক কর্মকাণ্ডে ব্যাপকভাবে সম্পৃক্ত রাখতে প্রত্যন্ত অঞ্চলে নিয়মিত ক্রীড়া ও সাংস্কৃতিক প্রতিযোগিতার আয়োজন করে যাচ্ছে। ইতোমধ্যে বাংলাদেশের ক্রীড়াবিদরা বহির্বিশ্বে তাদের দক্ষতা ও নৈপুণ্য অর্জনে সফলতার ছাপ রেখেছে।  

আবুল হাসানাত শিশু-কিশোরদেরকে প্রতিভা বিকাশে আরো মনোযোগী হওয়ার পরামর্শ দেন। তিনি সংগঠনগুলোর সার্বিক কল্যাণে সম্ভাব্য সকল প্রকার সহযোগিতার আশ্বাস দেন।
#

কোভিড-১৯ সংক্রান্ত সর্বশেষ প্রতিবেদন
 

ঢাকা, ৪ মাঘ (১৮ জানুয়ারি):

 

            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গতকাল সোমবার সকাল ৮টা থেকে আজ মঙ্গলবার সকাল ৮টা পর্যন্ত ২৪ ঘণ্টায় দেশে ৮ হাজার ৪০৭ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার ২৩ দশমিক ৯৮ শতাংশ। এ সময় ৩৫ হাজার ৫৪ জনের নমুনা পরীক্ষা করা হয়েছে।

 

গত ২৪ ঘণ্টায় মারা গেছেন ১০ জন। এ পর্যন্ত ২৮ হাজার ১৬৪ জন করোনায় মৃত্যুবরণ করেছেন। করোনাভাইরাস আক্রান্তদের মধ্যে এখন পর্যন্ত সুস্থ হয়েছেন ১৫ লাখ ৫৩ হাজার ৭৯৫ জন।

 

#

Bangladesh strongly condemns the Houthi 
militias’ attack on civilian sites in Abu Dhabi
Dhaka, 18 January :  


Bangladesh strongly condemns the Houthi militias’ attack with explosive-laden drones in the United Arab Emirates resulting in explosion of petroleum tankers and fire in the Musaffah ICAD 3 area near Abu Dhabi National Oil Company (ADNOC) causing damage to civil property as well as loss of lives. 


This is a repeat terrorist attack following the hijack of a UAE-flagged cargo ship called Rawabi off the coast of Al Hudayah Governorate on 2nd January 2022. This latest attack is an escalation of aggression on the part of the Houthi militias adding to further tension in the region. 


Bangladesh feels that the recent drone attack targeting civilian establishments and killing of innocent civilians constitutes an unlawful and cowardly act of terrorism. 


Bangladesh also believes that such insensible and illegal acts are targeting civilians and civilian facilities and are a flagrant violation of international law and norms of civilized behavior. 


Bangladesh calls upon the Houthi militias to refrain from repetition of such unlawful activities and deliberate escalation of tension since such irresponsible activities may aggravate tension in the region. 


Bangladesh expresses its firm solidarity with the United Arab Emirates and its brotherly people against any threat to its safety and security. Bangladesh also remains steadfastly committed towards all efforts for maintenance of peace and stability in the region.

#

তথ্যবিবরণী                                                                                                                      নম্বর : ২১৩
ধানের ১০টি নতুন জাত অবমুক্ত
ঢাকা, ৪ মাঘ (১৮ জানুয়ারি) :


 বোরো মৌসুমে চাষের জন্য ধানের ১০টি জাত নিবন্ধন ও অবমুক্ত করা হয়েছে। এর মধ্যে বাংলাদেশ ধান গবেষণা ইনস্টিটিউট (ব্রি) উদ্ভাবিত ২টি ইনব্রিড, বাংলাদেশ পরমাণু গবেষণা ইনস্টিটিউট (বিনা) উদ্ভাবিত ১টি ইনব্রিড, বেসরকারি প্রতিষ্ঠানসমূহের মধ্যে ব্র্যাক উদ্ভাবিত ১টি ইনব্রিড ও অন্যান্য প্রতিষ্ঠানের ৬টি হাইব্রিড জাতের নিবন্ধন দেয়া হয়েছে।

আজ সচিবালয়ে কৃষি মন্ত্রণালয়ের সম্মেলন কক্ষে কৃষিসচিব ও জাতীয় বীজ বোর্ডের চেয়ারম্যান মোঃ সায়েদুল ইসলামের সভাপতিত্বে অনুষ্ঠিত জাতীয় বীজ বোর্ডের ১০৬তম সভায় এ অনুমোদন দেয়া হয়। এসময় কৃষিসচিব বলেন, হাইব্রিডের ফলন বেশি। স্বল্প জমি থেকে বেশি উৎপাদনের জন্য কৃষি মন্ত্রণালয় এখন হাইব্রিড জাত উদ্ভাবন ও আবাদ বৃদ্ধির ওপর গুরুত্ব দিচ্ছে। ইতোমধ্যে প্রায় ২১৮টি জাতের নিবন্ধন হয়েছে। এখন থেকে আরো মানসম্পন্ন ও দীর্ঘসময় ধরে কৃষক লাভবান হবে, এমন জাত নিবন্ধনে গুরুত্ব দেয়া হবে।

ব্রি উদ্ভাবিত জাতসমূহের মধ্যে ব্রিধান ১০১ ব্যাকটেরিয়াজনিত পোড়া রোগ প্রতিরোধী ও ব্রিধান ১০২ জিংকসমৃদ্ধ। ট্রায়ালে ব্রিধান ১০১ এর গড় ফলন হেক্টর প্রতি ৭ দশমিক ৭২ মেট্রিক টন, আর ব্রিধান ১০২ এর ৮ দশমিক ১১ মে. টন। ব্রি ১০২ ধানে জিংকের পরিমাণ প্রতি কেজিতে ২৫ দশমিক ৫ মিলিগ্রাম। বিনা উদ্ভাবিত বিনা ধান ২৫ এর ট্রায়ালে গড় ফলন হেক্টর প্রতি ৭ দশমিক ৬৪ মে. টন পাওয়া গেছে। এটির চাল অতি লম্বা ও সরু, ভাত সাদা, ঝরঝরে ও সুস্বাদু। জীবনকাল ১৪৫ দিন।

 বেসরকারি প্রতিষ্ঠানসমূহের মধ্যে ব্র্যাক উদ্ভাবিত ব্র্যাক ধান ২ এর গড় ফলন হেক্টর প্রতি ৭ দশমিক ৩৬ মে. টন। দানা চিকন, সুগন্ধযুক্ত ও আগাম জাত। জীবনকাল ১৩৯ দিন। এছাড়া, বেসরকারি অন্যান্য প্রতিষ্ঠানের ৬টি হাইব্রিড ধানের ট্রায়ালের ফলাফল পুনরায় পর্যালোচনা করে নিবন্ধন দেয়া হয়েছে।

সভায় মন্ত্রণালয়ের মহাপরিচালক (বীজ) আব্দুল্লাহ সাজ্জাদ, অতিরিক্ত সচিব কমলারঞ্জন দাশ, বিএআরসির নির্বাহী চেয়ারম্যান ড. শেখ মোঃ বখতিয়ার, বিএডিসির চেয়ারম্যান এএফএম হায়াতুল্লাহ, ব্রি’র মহাপরিচালক শাহজাহান কবীর ও বিনা’র মহাপরিচালক মির্জা মোফাজ্জল ইসলামসহ বীজ বোর্ডের সদস্যবৃন্দ উপস্থিত ছিলেন। 

#

তথ্যবিবরণী                                                                                                      নম্বর: ২১২

বিএনপি অবৈধ অর্থ ব্যয় করে দেশের বিরুদ্ধে বিদেশে লবিস্ট ফার্ম নিয়োগ করেছে 

              -- তথ্য ও সম্প্রচার মন্ত্রী
ঢাকা, ৪ মাঘ (১৮ জানুয়ারি) : 

 ‘বিএনপি অবৈধ অর্থ ব্যয় করে দেশের বিরুদ্ধে বিদেশে লবিস্ট ফার্ম নিয়োগ করেছে, এর পরেও এদেশে তাদের রাজনীতি করার অধিকার থাকে কি না,’  এ প্রশ্ন রেখেছেন তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ।

আজ সচিবালয়ে মন্ত্রণালয়ের সভাকক্ষে সাংবাদিকদের সাথে মতবিনিময়কালে মন্ত্রী বলেন, ‘বিএনপি’র নেতৃত্বাধীন জোট বিশেষ করে বিএনপি বাংলাদেশের বিরুদ্ধে নানামুখী ষড়যন্ত্রে লিপ্ত -এই কথাটা আমরা বহুদিন ধরে বলে আসছি তারপরও হয়তো অনেকের মনে নানা প্রশ্ন ছিল। প্রকৃতপক্ষে দেশের উন্নয়ন-অগ্রগতি রুখে দেয়ার জন্য, দেশের রপ্তানি বাণিজ্যে প্রতিবন্ধকতা সৃষ্টির জন্য বিএনপি রীতিমতো অর্থ ব্যয় করে লবিস্ট ফার্ম নিয়োগ করে মার্কিন যুক্তরাষ্ট্রসহ বিভিন্ন জায়গায় বাংলাদেশের বিরুদ্ধে নানা ষড়যন্ত্র করছে।’ 

তথ্য ও সম্প্রচার মন্ত্রী বলেন, ‘২০১৫ সালে বিএনপি রাজনৈতিক দল হিসেবে লবিস্ট ফার্মের মাধ্যমে বাংলাদেশের বিরুদ্ধে তথ্য দাখিল করে। সেখানে বিএনপি এই ফার্মের সাথে একটি চুক্তিতে আবদ্ধ হয় যেটি পররাষ্ট্র প্রতিমন্ত্রী শাহরিয়ার আলম গতকাল পার্লামেন্টে জানিয়েছেন। বিএনপি তাদের নয়াপল্টনের অফিসের ঠিকানা দিয়ে এই ফার্মের সাথে চুক্তিটা করেছে। এই ফার্মকে তারা প্রতি মাসে পঞ্চাশ হাজার ডলার করে এবং শুরুতে দেড় লাখ ডলার এডভান্স দিয়েছে। অর্থাৎ তারা তিন বছরে প্রায় দুই মিলিয়ন ডলার ‘পে’ করেছে। নয়াপল্টনের অফিসের ঠিকানা দিয়ে করা চুক্তি অস্বীকার করার কোনো সুযোগ নেই। শুধু তাই নয় বিভিন্ন ঠিকানা দিয়ে বিভিন্ন নামে তারা ১২টিরও বেশি লবিস্ট ফার্মের সাথে চুক্তি করেছে এবং মিলিয়ন মিলিয়ন ডলার তারা এই ক্ষেত্রে ব্যয় করেছে। অর্থাৎ দেশের বিরুদ্ধে ষড়যন্ত্র করার জন্য দেশবিরোধী অপপ্রচার চালানোর জন্য, দেশের উন্নয়ন, অগ্রগতি রুখে দেয়ার জন্য, দেশের রপ্তানি বাণিজ্যে প্রতিবন্ধকতা সৃষ্টি করার জন্য বিএনপি লবিস্ট ফার্ম নিয়োগ করে এই কাজগুলো করছে।’ 

ড. হাছান মাহ্‌মুদ স্মরণ করিয়ে দেন, ‘আপনারা জানেন যে, কয়েক বছর আগে ওয়াশিংটন টাইমসে বেগম খালেদা জিয়া নিজ নামে নিবন্ধ লিখেছিলেন। সেই নিবন্ধে তিনি যুক্তরাষ্ট্রে বাংলাদেশের পণ্য আমদানি বন্ধ করার আহ্বান জানিয়েছিলেন। একটি রাজনৈতিক দলের নেত্রী কীভাবে দেশের বিরুদ্ধে বিদেশি একটি পত্রিকায় নিবন্ধ লিখে বলেন যে যুক্তরাষ্ট্র বাংলাদেশ থেকে যাতে আমদানি না করে!’ 

মন্ত্রী বলেন, ‘বিএনপি দেশে তাদের অফিসের ঠিকানা দিয়ে চুক্তি করে বিদেশি লবিস্ট ফার্মকে লাখ লাখ ডলার ‘পে’ করছে, নির্বাচন কমিশনে তারা যে ব্যয়ের হিসাব দিয়েছে, সেখানে তো এই হিসাব দেয়নি, নির্বাচন কমিশনের উচিত তাদেরকে তলব করা। দ্বিতীয়ত এই লাখ লাখ ডলার তারা কোথা থেকে পায়, কোথা থেকে আসে, সেটিও তো তদন্ত হওয়া প্রয়োজন। আমি মনে করি এখানে দুদকেরও ভূমিকা রাখা প্রয়োজন। পাশাপাশি আয়কর বিভাগ থেকেও এ বিষয়ে তদন্ত ও তাদের তলব করা প্রয়োজন। অর্থাৎ রাজনৈতিক দল হিসেবে বিএনপি দেশের বিরুদ্ধে ষড়যন্ত্রে লিপ্ত এবং সেটার দালিলিক প্রমাণ আমাদের হাতে আছে। যে রাজনৈতিক দল দেশের বিরুদ্ধে ষড়যন্ত্রে  লিপ্ত সে দলের কি দেশে রাজনীতি করার অধিকার আছে!’ 

পাতা-২

এ বিষয়ে সরকারের মনোভাব প্রসঙ্গে এক প্রশ্নের জবাবে আওয়ামী লীগের যুগ্ম সাধারণ সম্পাদক বলেন, ‘বিএনপি জনগণের ওপর, জনগণের রায়ের ওপর বিশ্বাস করে না। তারা মনে করছে এ ধরনের প্রোপাগান্ডা চালালে তাদেরকে কেউ কোলে করে এনে ক্ষমতায় বসিয়ে দেবে। সরকারের পররাষ্ট্র দপ্তরসহ নানা মেকানিজম এ বিষয়ে কাজ করছে। তবে আওয়ামী লীগ নেতৃত্বাধীন সরকার এটি একটি রাজনৈতিক সরকার। আমরা বিশ্বাস করি, এদেশের ক্ষমতার মালিক হচ্ছে জনগণ। জনগণ যাদেরকে মনে করবে তাদেরকেই ক্ষমতায় বসাবে। বাংলাদেশ আওয়ামী লীগ জনগণের রায় ও জনগণের শক্তির ওপর ভর করেই দেশ পরিচালনা করেছে। আর বিএনপি বিশ্বাস করে দেশবিরোধী ষড়যন্ত্রের ওপর এবং সন্ত্রাস, নৈরাজ্যের ওপর।’ 

বিএনপি নেতা রুহুল কবির রিজভীর মন্তব্য ‘সরকারের সিংহাসন টলোমলো’ এর জবাবে ড. হাছান বলেন, ‘সিংহাসন মধ্যযুগীয় শব্দ। বেগম খালেদা জিয়া যখন ক্ষমতায় ছিলেন তখন হয়তো তারা সিংহাসন মনে করতেন। সরকার কিন্তু দেশ পরিচালনা করছে জনগণের রায়ে, সিংহাসনে নাই। আর সরকারের অবস্থান টলোমলো -এটি আমরা বারো বছর ধরে শুনে আসছি। তাদের কর্মীরা যে হতাশ হয়ে গেছে সেই হতাশা থেকে মুক্ত রাখার জন্য রিজভী সাহেবদের এই কথাগুলো বলতে হয়।’ 

